
Аңдатпа: Бұл мақалада математикалық олимпиадалық есептердің теориялық негіздері мен оларды классификациялау мәселесі қарастырылады. Қазіргі білім беру жүйесінде оқушылардың пәндік білімінен бөлек, сыни, логикалық және шығармашылық ойлау қабілеттерін дамыту қажеттілігі артып отыр. Осы тұрғыдан олимпиадалық есептер оқушылардың зерттеушілік қабілетін, эвристикалық ойлауын және дәлелдеу мәдениетін қалыптастырудың тиімді құралы болып табылады. Мақалада олимпиадалық есептерді мазмұны, ойлау әрекетінің түрі, шешу тәсілі, когнитивтік деңгейі және дидактикалық қызметі бойынша жіктеудің ғылыми негіздері ұсынылады. Орта буын оқушыларына арналған мазмұндық классификацияның маңызы ерекше атап көрсетіліп, арифметикалық, алгебралық, геометриялық және комбинаторлық-логикалық бағыттар нақты мысалдармен талданады. Зерттеу нәтижесінде олимпиадалық есептерді жүйелеу олардың әдістемелік мүмкіндіктерін кеңейтіп, оқу процесін деңгейлеп ұйымдастыруға және оқушылардың шығармашылық ойлауын дамытуға мүмкіндік беретіні анықталды.
Кілт сөздер: математикалық олимпиадалық есептер, классификация, мазмұндық бағыт, орта буын оқушылары, логикалық ойлау, эвристикалық тәсіл, когнитивтік даму, метапәндік құзыреттілік, зерттеушілік дағды.

Кіріспе
Қазіргі білім беру жүйесі оқушылардың тек пәндік білімін емес, сонымен қатар сыни, логикалық, шығармашылық және зерттеушілік ойлау қабілеттерін дамытуды көздейді. Құзыреттілікке негізделген тәсіл оқушының ақпаратты талдап, оны жаңа жағдайда қолдана алуын, дәлелді шешім қабылдауын талап етеді. Бұл тұрғыдан математика пәнінің рөлі ерекше, себебі ол абстрактілі ойлау, дәлелдеу мәдениеті және логикалық байланыстарды анықтау дағдыларын қалыптастырады.
Осы мақсаттарға жетудің тиімді құралдарының бірі – математикалық олимпиадалық есептер. Олар стандартты тапсырмалардан сапалық жағынан ерекшеленіп, оқушыдан дайын алгоритмді қолданудан гөрі жаңа тәсіл іздеуді, гипотеза құрастыруды, стратегия таңдауды және ойлау процесін саналы бақылауды талап етеді [1]. Осындай есептер оқушылардың аналитикалық ойлауын, интуициясын және зерттеушілік қызығушылығын дамытады, сондықтан оларды оқу процесіне кіріктіру метапәндік құзыреттерді қалыптастыру тұрғысынан өте маңызды.
Алайда олимпиадалық есептерді тиімді пайдалану әдістемелік тұрғыдан қиын. Қазіргі материалдардың көпшілігі жоғары сыныптарға бағытталған және жоғары деңгейдегі абстракцияны қажет етеді. Ал орта буын (5–8 сынып) оқушылары нақты-бейнелі ойлаудан абстрактілі-логикалық ойлауға өтудің кезеңінде болғандықтан, есептер олардың когнитивтік мүмкіндіктеріне сәйкес іріктелуі тиіс. Тиісті бейімдеу болмаған жағдайда, бұл күрделілік мотивацияның төмендеуіне әкелуі мүмкін.
Сондықтан олимпиадалық есептерді жүйелеу және оларды мазмұны, ойлау әрекетінің түрі, күрделілік деңгейі мен шешу әдістері бойынша классификациялау қажеттілігі туындайды. Классификация есептердің құрылымын түсінуге, оларды бірізділікпен таңдауға, оқу-тренинг бағдарламаларын сатыландыруға мүмкіндік береді. Жүйелі классификация мұғалімге оқу процесін әртараптандыруға, оқушылардың шығармашылық әлеуетін дамытуға және олимпиадалық дайындықты кезең-кезеңімен ұйымдастыруға жағдай жасайды.
Шетелдік зерттеулерде тапсырмаларды оқушылардың когнитивтік мүмкіндіктеріне сәйкес деңгейлеу тәсілдері ұсынылады [2]. Отандық еңбектер олимпиадалық есептердің болашақ мұғалімдердің кәсіби даярлығына әсерін көрсетеді. Алайда орта буын оқушыларына бейімделген, теориялық тұрғыдан негізделген және практикалық қолдануға ыңғайлы олимпиадалық есептер классификациясы толық қалыптаспаған. Бұл олимпиадалық бағытты оқу процесіне мақсатты түрде енгізуді қиындатады.
Олимпиадалық есептердің ғылыми негізделген классификациясын жасау пәндік мазмұн мен ойлау әрекеттерінің байланысын айқындауға, есептерді іріктеудің әдіснамалық базасын құруға және оқушылардың зерттеушілік қабілеттерін біртіндеп дамытуға мүмкіндік береді [3]. Мұндай классификация оқу материалының құрылымын анықтап қана қоймай, мұғалімге оқушылардың жеке білім траекториясын құруға жағдай жасайды.
Осыған байланысты зерттеудің мақсаты – орта буын оқушыларына арналған математикалық олимпиадалық есептердің кешенді және практикалық тұрғыдан негізделген классификациясын әзірлеу. Бұл мақсатқа жету үшін олимпиадалық есептердің теориялық негіздері талданып, мазмұндық және когнитивтік ерекшеліктері анықталады, негізгі типтері мен классификация критерийлері белгіленеді және оқу процесінде қолданудың тиімді жолдары ұсынылады.
Зерттеудің өзектілігі – олимпиадалық есептерді мақсатты және жүйелі қолдану арқылы оқушылардың математикалық ойлауын, зерттеушілік дағдыларын және ішкі мотивациясын дамыту қажеттілігімен айқындалады. Зерттеу нәтижелері мұғалімдерге, әдіскерлерге, олимпиада жаттықтырушыларына және оқу бағдарламаларын әзірлеушілерге практикалық көмек бола алады.

Негізгі бөлім
1. Олимпиадалық есептердің теориялық негіздері

Математикалық олимпиадалық есептер – оқушының шығармашылық ойлауын, логикалық пайымдауын және математикалық модельдеу қабілетін дамытуға бағытталған ерекше оқу-танымдық құрал [4]. Мұндай есептер стандартты оқу бағдарламасындағы жаттығулардан күрделілігімен және шешу жолдарының көпварианттылығымен ерекшеленеді.
Олимпиадалық есептің басты мақсаты – дайын формуланы қолдану емес, жаңа идеяны табу арқылы мәселені шешу. Сондықтан мұндай есептер оқушылардың эвристикалық ойлауын, абстрактілі пайымдауын және дәлелдеу мәдениетін қалыптастырады.
Ғылыми тұрғыдан алғанда, олимпиадалық есептер — шығармашылық ойлау актісін іске қосатын когнитивтік бірліктер. Олар оқушыдан үш негізгі қабілетті талап етеді:
1. Талдау – берілген шартты құрылымдық тұрғыдан түсіну;
2. Ізденіс – есепті шешудің ықтимал стратегияларын құру;
3. Дәлелдеу – таңдалған шешімнің логикалық негізін көрсету. [5]
Осы үш қабілет олимпиадалық есептердің дидактикалық және тәрбиелік маңызын айқындайды. Мұндай есептер арқылы оқушылар тек математикалық білімді меңгеріп қана қоймай, ойлау дербестігіне, логикалық дәйектілікке және интеллектуалды табандылыққа үйренеді.
Сонымен қатар, олимпиадалық есептер – мұғалім үшін оқушының когнитивтік деңгейін, логикалық құрылымдау дағдыларын және күрделі жағдайларда шешім қабылдау қабілетін бағалаудың тиімді құралы болып табылады. Сондықтан оларды жүйелі түрде зерттеу мен классификациялау – қазіргі математикалық білім берудің маңызды бағыты.

2. Олимпиадалық есептердің классификациясы

Олимпиадалық есептерді ғылыми негізде жіктеу олардың мазмұнын, ойлау әрекетінің құрылымын және шешу тәсілдерін терең түсінуге мүмкіндік береді. Классификацияның мақсаты – есептердің түрлік ерекшеліктерін нақтылап, оларды оқу процесінде мақсатты және кезеңдік қолдануға жағдай жасау.
Мұндай жүйелеу мұғалімге оқушының логикалық, эвристикалық және шығармашылық қабілеттерін дамытуды жоспарлы түрде ұйымдастыруға мүмкіндік береді.
Олимпиадалық есептерді төмендегі бес бағыт бойынша классификациялауға болады (Кесте 1).

Кесте 1
	Классификация критерийі
	Түрлері (подкласстар)
	Қысқаша сипаттама
	Мысал мазмұны

	Мазмұны бойынша
	Арифметика, Алгебра, Геометрия, Комбинаторика және логика
	Есептің пәндік бағыты мен қолданылатын математикалық әдістеріне байланысты
	Арифметика: бөлінгіштік, қалдықтар Геометрия: фигуралар, аудандар Алгебра: өрнектер, теңдеулер

	Ойлау әрекетінің түрі бойынша
	Аналитикалық, Синтетикалық, Ізденушілік	
	Оқушының ойлау бағыты мен логикалық амал түрін сипаттайды
	Аналитикалық: берілгенді талдау Ізденушілік: жаңа тәсіл табу


	Шешу тәсілі бойынша
	Алгоритмдік, Эвристикалық, Креативтік
	Шешу әдісінің стандарттылық немесе жаңашылдық деңгейін көрсетеді
	Эвристикалық: қалыптан тыс шешу Креативтік: гипотеза арқылы шешу

	Когнитивтік деңгей бойынша
	Түсіну, Қолдану, Талдау, Бағалау, Синтез (Bloom таксономиясы бойынша) [6]
	Оқушының танымдық әрекетінің тереңдігін айқындайды
	“Неліктен осылай болады?” – талдау, “Басқа шарт ұсын” – синтез

	Дидактикалық қызметі бойынша [7] [8]
	Мотивациялық, Диагностикалық, Тренингтік, Зерттеушілік
	Есептің оқу процесіндегі рөлі мен педагогикалық мақсатын сипаттайды
	Мотивациялық: қызығушылық тудыру Зерттеушілік: ашық жауапты есеп




Аталған классификация түрлері өзара тығыз байланысты және бірін-бірі толықтырады. Орта буын (5–8 сыныптар) үшін ең қолайлы және әдістемелік тұрғыдан тиімдісі — мазмұндық классификация, себебі ол оқу бағдарламасының құрылымымен тікелей байланысты және пәнішілік жүйелілікті сақтай отырып, математикалық ойлаудың табиғи дамуын қамтамасыз етеді.

3. Мазмұндық классификация

Мазмұндық классификация олимпиадалық есептерді мектеп математикасының негізгі бағыттарына сәйкес жүйелейді. Ол пәнішілік байланыстарды анықтауға, логикалық ойлау мен танымдық белсенділікті дамытуға мүмкіндік береді [9]. Орта буын деңгейінде олимпиадалық есептердің төрт негізгі мазмұндық бағыты айқындалады: арифметикалық, алгебралық, геометриялық, және комбинаторлық-логикалық.

Кейбір мазмұндық классификацияның есептеріне мысалдар:

Есеп 1 (6 сынып)
43-ке бөлгенде 25 қалдық беретін бес таңбалы ең кіші саннан, 51-ге бөлгенде 22 қалдық беретін үш таңбалы ең үлкен санды азайтқанда неше шығады? [10]
Шешуі:
Бес таңбалы ең кіші сан – 10000. 10000-ді 43-ке бөлгенде қалдық 24. Қалдық 25 болу үшін 1 қосамыз: 10001. Үш таңбалы ең үлкен сан – 999. 999-ды 51-ге бөлгенде қалдық 30. Қалдық 22 болу үшін 8 азайтамыз: 999-8=991. Енді 10001-991=9010.
Жауабы: 9010

Есеп 2 (7 сынып)
Қабырғасы 20-ға тең квадратқа шеңбер іштей сызылған (Сурет 1). Шеңбер ақ, қалған бөлік қара. Қара боялған бөліктердің аудандарының қосындысын табыңыз (π=3,14).
[image: ]Сурет 1 – Квадратқа іштей сызылған шеңбер
Шешуі:
Квадраттың ауданы: 20²=400. Шеңбердің радиусы 10, ауданы 3,14×10²=314. Қара бөліктің ауданы: 400−314=86.
Жауабы: 86.

Есеп 3 (8 сынып)
 екені белгілі болса, онда  өрнегінің мәнің табыңыз. [11]
Шешуі:
Алымын да бөлімін де ортақ бөлімге келтіріп, есептейміз:

Жауабы: -10

Есеп 4 (8 сынып)
  пен  берілген теңсіздікті қанағаттандыратын нақты сандар болсын:
.
Егер    бүтін сан болса, онда мәнін табыңыз.
 Шешуі: Алдымен біз берілген өрнектен  -ті анықтап алайық. Ол үшін алымын да, бөлімін де -ке бөлеміз. Бұдан: 
 
Осы ауыстыруды жасасақ, бізде келесідей теңсіздік шығады: 
















Бұл аралықтардың қиылысуы:
.
 бүтін сан болғандықтан 
.
Жауабы: .

Есеп 5 (7 сынып)
Есептеңіз: . (х санының бүтін [х] бөлігі деп, х-тен аспайтын ең үлкен бүтін санды айтамыз. Мысалы, [2, 75] = 2.)
Шешуі: Сандардың бүтін бөлігін жазып шықсақ: 166.
Бастапқы екі нөлді санамағанда, сандардың үш реттен қайталанып, 1-ге өсіп отырғанын көреміз. Есептеуді жеңілдету үшін  қосындысын есептеп, мұндағы әр сан бізге керекті қосындыда 3 реттен болғандықтан, шыққан мәнді үшке көбейтіп тапсақ болады.
 – бұдан байқантынымыз:
 
Бізде 166 сан бар, жоғарыдағыдай екі екіден жұптағанда қосындылары 167-ге тең 83 жұп шығады. Демек, 
Ал, 
Демек, 
Жауабы: 41583.

Есеп 6 (7 сынып)
13 гномның әрқайсысы әрқашан шындықты айтатын “сері”, немесе үнемі өтірік айтатын “өтірікші”. Бір күні барлық гномдар кезек-кезек келесідей мәлімдеме жасады: “Маған дейін айтылған мәлімдемелердің ішінде өтірік мәлімдеме саны шындықтан дәл екіге артық”. Гномдардың ішінде неше сері бар?
Шешуі: Бірінші гном “өтірікші”, себебі оған дейін ешкім ондай мәлімет айтпады, одан кейінгі гномда, яғни екінші гном дәл солай “өтірікші”. Ал енді үшінші гном “сері”, себебі оның алдында екі өтірік айтылды, ал шындық мүлде айтылмады, сонда өтірік мәлімдеме шындықтан екіге артық. Үшінші гномнан кейін “өтірікші” және “сері” кезектесіп тұрады.
Онда гномдар келесідей болады:
1 – “өтірікші”
2 – “өтірікші”
3 – “сері”
4 – “өтірікші”
5 – “сері”
6 – “өтірікші”
7 – “сері”
8 – “өтірікші”
9 – “сері”
10 – “өтірікші”
11 – “сері”
12 – “өтірікші”
13 – “сері”
Бұдан біз “сері” гномдар саны 6 екенін көре аламыз.
Жауабы: 6 “сері” бар.

Есеп 7 (6 сынып)
Асан мен Үсеннің салмағы бірге 82 килограмм, Асан мен Қанаттың салмағы бірге 83 килограмм, ал Үсен мен Қанаттың салмағы бірге 85 килограмм. Осы үш адамның әрқайсысының жеке салмағын табыңдар. [12]
Шешуі: Бізде үш жұптың қосындысы белгілі: Асан мен Үсен бірге 82, Асан мен Қанат бірге 83, Үсен мен Қанат бірге 85 килограмм тартады. Барлық үш қосындыны бірге қосайық: 82 + 83 + 85 = 250. Бұл үш қосындының ішінде әр адамның салмағы екі рет кездеседі, сондықтан жалпы үш адамның қосынды салмағы 250-ді екіге бөлу арқылы табылады. 250-ні екіге бөлсек, 125 болады. Яғни, Асан, Үсен және Қанат үшеуінің салмағы бірге 125 килограмм. Енді жеке салмақтарын табамыз: Асанның салмағын білу үшін жалпы 125-тен Үсен мен Қанаттың салмағын, яғни 85-ті аламыз. Сонда Асанның салмағы 40 килограмм шығады. Үсеннің салмағын табу үшін жалпы 125-тен Асан мен Қанаттың 83 килограммын аламыз, сонда Үсен 42 килограмм болады. Қанаттың салмағын табу үшін жалпы 125-тен Асан мен Үсеннің 82 килограммын аламыз, сонда Қанат 43 килограмм болады.
Жауабы: Асан – 40 кг, Үсен – 42 кг, Қанат – 43 кг.
 
Қорытынды
Математикалық олимпиадалық есептер – оқушылардың шығармашылық қабілетін, логикалық пайымдауын және дербес ойлау мәдениетін дамытудың қуатты құралы. Зерттеу барысында олимпиадалық есептердің теориялық мәні мен оларды классификациялау қажеттілігі айқындалды.
Есептерді мазмұнына, ойлау әрекетінің түріне, шешу тәсіліне, когнитивтік деңгейіне және дидактикалық қызметіне қарай жіктеу олардың құрылымдық және әдістемелік ерекшеліктерін нақтылауға мүмкіндік береді. Мұндай жүйелеу олимпиадалық дайындық процесін педагогикалық тұрғыдан тиімді ұйымдастыруға, оқушылардың ойлау дағдыларын деңгейлеп дамытуға және оқу материалының логикалық тұтастығын сақтауға жағдай жасайды.
Зерттеу нәтижелері көрсеткендей, мазмұндық классификация орта буын оқушылары үшін ең қолайлы және тиімді болып табылады. Себебі ол мектеп бағдарламасымен үйлесіп, пәнішілік байланысты күшейтеді, сондай-ақ арифметикалық, алгебралық, геометриялық және комбинаторлық-логикалық бағыттар арқылы жүйелі дамуға ықпал етеді.
Қорытындылай келе, олимпиадалық есептерді ғылыми негізде классификациялау – тек оқыту сапасын арттырудың емес, сонымен қатар оқушылардың математикалық мәдениетін, интеллектуалды дербестігін және зерттеушілік ойлауын қалыптастырудың маңызды шарты болып табылады.

ЗНАЧЕНИЕ КЛАССИФИКАЦИИ ОЛИМПИАДНЫХ ЗАДАЧ В РАЗВИТИИ УЧАЩИХСЯ СРЕДНЕГО ВОЗРАСТА

Н.С. Турсынгалиев*, Е.М. Мухаметов
НАО «Университет Шакарима», г. Семей, Казахстан
tursyngalievnurym7@gmail.com

Аннотация: В статье рассматриваются теоретические основы и проблемы классификации математических олимпиадных задач. Современная система образования требует не только усвоения предметных знаний, но и развития критического, логического и творческого мышления учащихся. В этом контексте олимпиадные задачи выступают эффективным средством формирования исследовательских способностей, эвристического мышления и культуры доказательства. В работе представлена научно обоснованная классификация олимпиадных задач по содержанию, типу мыслительной деятельности, способу решения, когнитивному уровню и дидактической функции. Особое внимание уделено содержательной классификации для учащихся среднего звена, в рамках которой выделены арифметические, алгебраические, геометрические и комбинаторно-логические направления. Результаты исследования показали, что систематизация олимпиадных задач расширяет их методический потенциал, способствует поэтапной организации учебного процесса и развитию творческого мышления учащихся.
Ключевые слова: математические олимпиадные задачи, классификация, содержательное направление, учащиеся среднего звена, логическое мышление, эвристический подход, когнитивное развитие, метапредметная компетентность, исследовательские навыки.

THE IMPORTANCE OF OLYMPIAD PROBLEM CLASSIFICATION IN THE DEVELOPMENT OF MIDDLE-AGE STUDENTS

N. Tursyngaliev*, Y. Mukhametov
«Shakarim University», Semey, Kazakhstan 
tursyngalievnurym7@gmail.com

Abstract: This article examines the theoretical foundations and classification of mathematical olympiad problems. In the modern educational system, there is an increasing need to develop students’ critical, logical, and creative thinking in addition to subject knowledge. From this perspective, olympiad problems serve as an effective tool for developing research abilities, heuristic thinking, and a culture of mathematical reasoning. The paper proposes a scientifically grounded classification of olympiad problems according to content, type of cognitive activity, solution method, cognitive level, and didactic function. Special attention is given to content-based classification for middle school students, highlighting arithmetic, algebraic, geometric, and combinatorial-logical categories with illustrative examples. The results of the study show that systematic classification of olympiad problems enhances their methodological potential, enables a structured learning process, and promotes the development of students’ creative and logical thinking.
Keywords: mathematical olympiad problems, classification, content-based approach, middle school students, logical thinking, heuristic method, cognitive development, metadisciplinary competence, research skills.

